
				এই পাতাটির মুদ্রণ সংশোধন করা প্রয়োজন। 
R বংশ-পরিচয় ।
লাগিলেন। সামান্য বিষয় উপলক্ষে, তঁহাদের সহিত রামজয় তা কঁভূষণের কথান্তর উপস্থিত হইয়া, ক্ৰমে বিলক্ষণ মতান্তর ঘটিয়া উঠিল। তিনি কাহাকেও কিছু না বলিয়া, এককালে, দেশত্যাগী হইলেন ।
“বীরসিংহ গ্রামে উমাপতি তর্কসিদ্ধান্ত নামে এক অতি প্ৰ সিদ্ধ পণ্ডিত ছিলেন। রামজয় তর্কভূষণ এই উমাপতি তর্কসিদ্ধান্তের তৃতীয়া কন্যা দুৰ্গাদেবীর পাণিগ্রহণ করেন। দুৰ্গাদেবীর গর্ভে তর্কভূষণ মহাশয়ের দুই পুত্র ও চারি কন্যা জন্মে। জ্যেষ্ঠ ঠাকুরদাস, কনিষ্ঠ কালিদাস। জ্যেষ্ঠ ঠাকুরদাস বন্দ্যোপাধ্যায় আমার জনক ।
রামজয় তর্কভূষণ দেশত্যাগী হইলেন ; দুর্গাদেবী, পুত্রকন্যা লইয়া, বনমালিপুরের বাটীতে অবস্থিতি করিতে লাগিলেন। অল্পদিনের মধ্যেই দুৰ্গাদেবীর লাঞ্ছনাভোগ ও তদীয় পুত্রকন্যাদের উপর কর্তৃপক্ষের অযত্ন ও অনাদর, এতদূর পর্য্যন্ত হইয়া উঠিল যে, দুৰ্গা, দেবীকে পুত্রদ্বয় ও কন্যাচতুষ্টয় লইয়া, পিত্ৰালয়ে যাইতে হইল। * * * কতিপয় দিবস অতি সমাদরে অতিবাহিত হইল। দুৰ্গাদেবীর পিতা, তর্কসিদ্ধান্ত মহাশয়, অতিশয় বৃদ্ধ হইয়াছিলেন ; এজন্য সংসারের কর্তৃত্ব তদীয় পুত্র রামসুন্দর বিদ্যাভূষণের হস্তে ছিল।
“কিছুদিনের মধ্যেই, পুত্রকন্যা লইয়া, পিত্ৰালয়ে কালব্যাপন করা দুৰ্গাদেবীর পক্ষে বিলক্ষণ অসুখের কারণ হইয়া উঠিল । তিনি ত্বরায় বুঝিতে পারিলেন, তাহার ভ্রাতা ও ভ্ৰাতৃভাৰ্য্যা তাহার উপর অতিশয় বিরূপ । * * অবশেষে দুৰ্গাদেবীকে, পুত্রকন্যা লইয়া, পিত্ৰালয় হইতে বহির্গত হইতে হইল। তর্কসিদ্ধান্ত মহাশয় সাতিশয় ক্ষুব্ধ ও দুঃখিত হইলেন এবং স্বীয় বাটীর অনতিদূরে, এক কুটীর নিৰ্ম্মিত করিয়া
দিলেন। দুৰ্গাদেবী, পুত্রকন্যা লইয়া, সেই কুটীরে অবস্থিতি ও অতিকষ্টে দিনপাত করিতে লাগিলেন।

